
Aurkezpena
Sekuentzia honetan ariketa hauek egin ditzakezu:

- Gai honen inguruko hipotesia egin eta audioarekin egiaztatu.

- Irratsaioa ondo ulertu duzun jakiteko, erantzun galderei.

- Erreparatu bezala/bezalakoa(k) eduki gramatikalei eta esaldiak osatu.

- Gai honen inguruan iritzia eman.

Zer ebakuntza egiten da gehiago?
Zure ustez, gaur egun zer ebakuntza estetiko egiten da gehiago: bularrak handitzea ala azala

luzatzea? Markatu erantzuna. Ondoren, entzun audioa, ea asmatu duzun.

Markatu zure erantzuna.

  Azala luzatzea.   Bularrak handitzea.

Aukeratu erantzun zuzena
Ea ondo ulertu duzun irratsaioak esaten duena. Entzun audioa eta erantzun galderei.

Elkarrizketatutako batzuek onartzen dute kirurgia 
estetikoa egitea egoera batzuetan. Hauetako zein egoera 
ez dute aipatzen?
□  Jendaurrean lan egin behar baduzu.
□  Istripurik izanez gero.
□  Konplexurik baldin baduzu.
Elkarrizketatuetako inork egin al du ebakuntza 
estetikorik?
□  Batek bakarrik.
□  Inork ez.
□  Batek oraindik ez du egin, baina egiteko asmoa dauka.

Emakume batek dio ebakuntza egin 
duten batzuk orain…
□  ederrago daudela.
□  itsusiago daudela.
□  berdin samar daudela.
72ko emakumeak ondorengo zer ez du 
esan?
□  Daukagun adina onartu beharko genuke.
□  Adin honekin ez naiz hasiko lan 
horretan.
□  20 urte banitu, egingo nuke.

Bakoitza da den bezalakoa
Erreparatu irratsaioko 2 esaldi hauei:

1. Ni neure buruarekin pozik nago nagoen bezala. 

2. Baina bakoitzak den bezalakoa izan beharko du.

   1. esaldiak 'Nola nago' galderari erantzuten dio; bigarrenak, 'Nolakoak izan behar dugu' galderari.

Gaztelaniaz biak “como” dira, baina euskaraz hitz ezberdinak erabiltzen dira: galderetan nola edo

nolakoa(k); erantzunetan, bezala edo bezalakoa(k)

-    Seme-alabak gurasoak bezalakoak izaten dira. (Nolaka eta Bezalakoa 'izan' aditzaren joaten dira askotan)

-    Ni naiz naizen bezalakoa eta zu ere, jakina, zaren bezalakoa. (Nolakoa naiz?)

-    Konforme, zuk esan (duzun) bezala egingo dut. (Nola egingo dut?)

-    Gu ez gara gure gurasoak bezala bizi, hobeto bizi gara. (Nola bizi gara?)

Osatu ondo esaldi hauek, bezala edo bezalakoa(k) erabiliz.
-    Nire autoa zurea (1)  da.

-    (2)  da hango jendea? Hemengoa (3) ?

-    Aitortu beharra dago gizonezkoak ez direla emakumeak (4) .

-    Egoera hau ezin da onartu, ezin dira gauzak utzi (5) .

-    Zer moduz, neska? – Beti (6) , ez dago aldaketa handirik.

-    Bakoitza da (7) , alferrik da aldatzen saiatzea.

-    Zure letra (8)  da, ez da ezer ulertzen.

-    Gauzak ez dira (9) , beti dago zerbait atzealdean.

-  Antzekoak dira, baina limak ez dira limoiak (10) .

- (11)  egin ezazu eta kito!

Aukerak

(1) Nola

Nolakoa

(2) bezalakoa

bezala

(3) bezalakoa

bezala

(4) bezalakoa

bezala

bezalakoak

(5) daude bezala

dauden bezala

dauden bezalakoak

(6) bezala

dauden bezalakoak

bezalakoa

(7) den bezalakoa

zaren bezalakoa

den bezala

(8) medukuarena bezala
medikuena bezalakoa

medikuak bezala

(9) ematen duten bezala

ematen duten bezalakoak

medikuak bezala

(10) bezalakoak

medikuak bezala

bezala

(11) Ahal duzun bezalakoa

Ahal duzu bezala

Ahal duzun bezala

Zer kasutan egin kirurgia estetikoa?
Hitz egin lagun batekin ebakuntza estetikoen gainean.

- Zer iruditzen zaizu jendeak kirurgia estetikoa egitea? Zer kasutan onartuko zenuke:

● Istripu baten ondorioz.
● Pertsona batek konplexua daukanean.
● Zenbait lanbidetan: aktoreak, telebistako aurkezleak...

- Zuk egingo al zenuke horrelakorik? Egitekotan zer egingo zenuke?

       ? Niri ez zait gaizki iruditzen aktoreek-eta ebakuntza estetikoa egitea.

       ? Ba niri bai. Bakoitzak den bezalakoa izan behar du.

       ? Nik egitekotan, aurpegian egingo nuke zerbait: azala luzatu, sudurra....

Zuzenketa-orria

Zer ebakuntza egiten da gehiago?

Markatu zure erantzuna.

  Azala luzatzea.

Aukeratu erantzun zuzena

72ko emakumeak ondorengo zer ez du esan?

  20 urte banitu, egingo nuke.

Emakume batek dio ebakuntza egin duten batzuk orain…

  itsusiago daudela.

Elkarrizketatutako batzuek onartzen dute kirurgia estetikoa egitea egoera batzuetan.

Hauetako zein egoera ez dute aipatzen?

  Jendaurrean lan egin behar baduzu.

Elkarrizketatuetako inork egin al du ebakuntza estetikorik?

  Inork ez.

Bakoitza da den bezalakoa

-    Nire autoa zurea (bezalakoa) da.

-    (Nolakoa) da hango jendea? Hemengoa (bezalakoa)?

-    Aitortu beharra dago gizonezkoak ez direla emakumeak (bezalakoak).

-    Egoera hau ezin da onartu, ezin dira gauzak utzi (dauden bezala).

-    Zer moduz, neska? – Beti (bezala), ez dago aldaketa handirik.

-    Bakoitza da (den bezalakoa), alferrik da aldatzen saiatzea.

-    Zure letra (medikuena bezalakoa) da, ez da ezer ulertzen.

-    Gauzak ez dira (ematen duten bezalakoak), beti dago zerbait atzealdean.

-  Antzekoak dira, baina limak ez dira limoiak (bezalakoak).

- (Ahal duzun bezala) egin ezazu eta kito!

Transkripzioa

Zer ebakuntza egiten da gehiago?

ESATARIA EMAKUMEA. Badakizu datu batzuk biltzen aritu naizela, eta asko igo direla gorputza gaztetzeko

tratamenduak?: ebaketak: azala leuntzeko, estiratzeko… horiek asko igo dira. Berriz, jaitsi den ebaketa ikaragarri

da bularrak handitzeko ebaketa. Ez omen daude globo horiek modan ja.

Aukeratu erantzun zuzena

ESATARIA EMAKUMEA. Operazio estetikoei buruz pixka bat.

ELKARRIZKETATUA, GIZONEZKOA. Ez, ni neure buruarekin pozik nago nagoen bezala. Onartzen dut ni naizen

bezalakoa eta ez nuke…

ESATARIA EMAKUMEA. Bueno, igual gaztea zara, ez?

ELKARRIZKETATUA, GIZONEZKOA. Bueno, 40 urte inguru.

ELKARRIZKETATUA, EMAKUMEA. Jende askok beharrik gabe egiten dutela. Gainera, batzuk ikusten ditut

itsusiago: sudurrak, eta aurpegian jarri… Eta horiek denak iruditzen zait itsusiagoak daudela.

ESATARIA EMAKUMEA. Ebaketa estetikoei buruz.

ELKARRIZKETATUA, GIZONEZKOA. Bakoitzak berak jakingo du bere buruarekin zer egin behar duen. Nik ez dut

horrelakorik egingo, ezta pentsatu ere, gainera. Ez baldin bada, ez dakit, istripu batengatik zikatrizen bat edo

holako…

ELKARRIZKETATUA, GIZONEZKOA. Konplexu txiki bat baldin badaukazu, igual bai, baina…

ELKARRIZKETATUA, EMAKUMEA. Pertsona gaixo dagoenean, edo akzidente bat izan eta… Hori ondo ikusten

dut, baina bestela iruditzen zait dela, ez dakit….. Nire iritzirako, e?

ESATARIA EMAKUMEA . Oso ondo, oso ondo. Ebaketa estetikoei buruz.

ELKARRIZKETATUA, EMAKUMEA. Nik neuk ez nuke egingo. Atera ezazu kontua nik 72 urte dauzkadala, baina

20 baneuzka ere ez nuke egingo. Aizu, baina gazteleraz esaten da ba: “La arruga es bella”, nik hala entzun izan

dut. Eske, dauzkagun urteak onartzea ere…

ESATARIA EMAKUMEA. Ederra da.

ELKARRIZKETATUA, EMAKUMEA. Niretzat bai.

ESATARIA EMAKUMEA. Ebaketa estetikoei buruz eta, iritziak jasotzen ari gara.

ELKARRIZKETATUA, EMAKUMEA. Nire ustez gehiegi begiratzen ari gara orain. Baina bakoitzak den bezalakoa

izan beharko du, ez?

